
ALISHER NAVOIY FAOLIYATINING YORITILISHI

Ahmadaliyev Lochinbek Muhammadyusuf o‘g’li,
University of Business and Science Til va adabiyot ta’limi kafedrasi, PhD

nihcol95@gmail.com
10.52773 /tsuull.conf.navoiy.2025/LQQV3139

Annotatsiya: “Ozbek adabiyoti namuna daftari” hamda “Tazkirai Qayyumiy” asarlari
Po‘latjon Qayyumiyning uzoq yillik ilmiy izlanishlari natijasi bo‘lib, Qo‘qon xonligi tarixi va
Qo‘qon adabiy muhiti haqgida qgimmatli manbalardan biridir. Shu bilan birga, ushbu tazkiralarda
0zbek mumtoz adabiyotining deyarli barcha davrlari hamda ularda faoliyat yuritgan
professional va havaskor shoirlar to‘qgrisida ma’lumotlar berilgan. Tazkiralarda alohida hurmat
bilan tilga olingan shoirlardan biri, shubhasiz, Alisher Navoiydir. Maqolada tazkiranavisning
Alisher Navoly hayoti va ijodiga munosabati tahlil qilingan.

433



Kalit so‘zlar: antologiya, tazkira, devon, manba, onomastika, etnografiya, tarix,
adabiyot, o‘lkashunoslik.

COVERAGE OF ALISHER NAVAI'S ACTIVITIES IN THE REVIEWS OF POLATJAN
TAYUMI

Abstract. This article examines the "Sample Notebook of Uzbek Literature” and "Tazkira-
i Kayyumi," which represent the culmination of Polatjon Kayyumi's long-term scientific research.
These works are invaluable sources for understanding the history of the Kokand Khanate and
the literary environment of Kokand. Additionally, they provide comprehensive insights into
nearly all periods of Uzbek classical literature, including both professional and amateur poets
active during those times. Alisher Navoi, as a central figure, is accorded special respect in the
Tazkira. The article further analyzes the portrayal of Navoi’s life and work within the context of
the Tazkira and explores the tazkiranavis' perspectives on his literary contributions.

Keywords: anthology, tazkira, devon, source, onomastics, ethnography, history,
literature, local lore.

Po‘latjon domulla Qayyumiy 1885-yilda Xo‘qandi latifning Xo‘jand dahasiga
garashli Haydarbek II mahallasi (hozirgi 1-Sharq ko‘chasi)da dunyoga kelgan.
Tazkiranavis, matnshunos, ma’rifatpar va pedagog Po‘latjon domullo Qayyumiy (1885-
1964) adabiyot sohasida rivojida bir qancha muhim ishlarni amalga oshirgan.
Chunonchi, “Uch og‘a-ini botirlar” ertagining yozib olinishi va e’lon qilinishi,
Rahmatullohqori Vozehning “Tuhfat ul-ahbob fi tazkirat ul-as’hob”, Afzal
Pirmastiyning “Tazkirai Afzaliy”, Sadriddin Ayniyning “Namunai adabiyoti tojik”
tazkiralarining tarjima qilinishi, Maxmurning 69ta she’ridan iborat noyob qo‘lyozma
devonining topilishi (1950), Furgat qo‘lyozma devonining tuzilishi (1959) bevosita
olim nomi bilan bog‘lig. Bundan tashqari, adabiyotshunos tazkiranavis sifatida turkiy
(ozbek) shoirlari hayoti va ijodi bilan bog‘liq ma’'lumotlarni jamlash natijasida “O‘zbek
adabiyoti namuna daftari”, “Tazkirai Qayyumiy”, “Xo‘qand tarixi va uning adabiyoti”,
“Tazkiratu-sh-shuaro” kabi tazkiralarini yozdi.

Po‘latjon domla matnshunos va adabiy manbashunos sifatida ham salmoqli
ishlarni amalga oshirgan. Chunonchi, “O‘zbek adabiyoti namuna daftari” olimning
mana shu sohadagi ilk gadamlaridan biri edi.

Tazkira O‘zbekistonda xizmat ko‘rsatgan o‘qituvchi, Po‘latjon domullo Qayyumiy
(1885-1964) tomonidan tuzilgan ilk tazkira bo‘lib, Sadriddin Ayniyning “Namunai
adabiyoti tojik” ta’sirida bitilgan. Po‘latjon Qayyumiy butun umrlik ilmiy faoliyati
davomida turkiy (ozbek) mumtoz shoirlari haqida faktlarni yig‘ib borgan. Biroq sovet
mafkurasi ta’siri ostida ularni qay tarzda keng ilmiy jamoatchilikka taqdim etishga
giynalgan. Chunki u yig‘gan shoirlarning juda katta qismi “feodal klerikal saroy
adabiyoti” vakillari edi. Shunday paytda 1926-yilda Sadriddin Ayniy yuqoridagi asarini
e’lon qilgan. Bu jarayon Po‘latjon Qayyumiyga o‘z maqsadini ochishga yol ochgan.
Sadriddin Ayniy mafkura yalovbardori bo‘lganligi sababli Po‘latjon Qayyumiy uning
asari soyasi ostida xuddi u kabi o‘zbek shoirlari she’rlarini e’lon qilish, Ayniyga
ergashish orqgali o‘zi va asarini tanqiddan omon saglashi mumkin edi. Shundan so‘ng
olim o‘zidagi tarqoq materiallarni tartiblashga kirishadi.

Ushbu tazkira turkiy (ozbek) mumtoz adabiyoti vakillari to‘g'risida unikal
ma’lumotlarni taqdim eta olishi bilan muhim ahamiyat kasb etadi.

Tazkirada Keltirilgan turkiy (ozbek) mumtoz shoirlari orasida alohida
hurmat-e’tibor bilan tilga olingani, shubhasiz, Hazrat Nizomiddin Mir Alisher
Navoiydir. Tazkiranavis o0z asarining 89-93-sahifalarini ulug® shoir ijodiga
bag‘ishlagan bo‘lib, 89-sahifa shoirning tarjimayi holi va unga tazkira muallifining
adabiy munosabatini 0z ichiga olgan hamda uni: “Mavlono Alisher Navoiy to‘g'risida”,-
deb nomlagan. 90-93-sahifalarda esa shoir she’rlaridan namunalar taqdim etilgan.

Ulug’ ozbek shoiri Navoiy milodiy ila 1441-yilda 9-fevralda Hirot shahrida
tug‘uldi. Uning oilasi hukumat idorasida xizmat etuvchi a’yonlardan edi. Otasi
Xurosonning Sabzavor nomli shahrining hokimi edi. Alisher temuriylardan Husayn
Boyqaro bilan boshlang‘ich maktabda birga o‘qudi. 1449-yilda Xurosonning shohi
Shohrux Mirzo o‘lganidan keyin shahzodalar orasinda taxt talashish boshlanib ketgach,
Alisherning oilasi bu ichki, o‘zaro bo‘lmish kurashlardan qochib Iroqga ketdi. Unda
turib 1452-yilda Alisher Hirotga qaytib keldi va o‘qushini davom etdirdi. So‘ngra
xattotlik va rassomlik, musiqa, ilmi aruz kabi fanlarni ham o‘rgandi. Navoiy she’r
yozishga juda ertaroq kirishib edi. Ul 15 yoshida shoir bo‘lub xalgga tanilgan edi.
Navoiyga turkiy tilda yozganda “Navoiy”, forsiy tilda “Foniy” taxallus etmishdur.
Shuning uchun ikki til egasi deb ataldi. 1456nchi yilda Xuroson shohi bo‘lmish
Abulgosim Boburning xizmatiga kirishdi. Bu kishi ham shoir edi. Yosh Alisherning
talantiga yaxshi baho berar edi. Abulqosim vafot etsa ham, Navoiy Mashhadda qoldi.
1464-yilda oz shahri Hirotga gaytib keldi. Bu yerda ul badaxshonlilar bilan do‘stlashib
edi. Biroq badaxshonlilar Abu Said Mirzoga qarshi isyon chiqardilar. Abu Said Mirzo
esa buni Alisherdan gumon etib, 1466-yilda Alisherni Samargand shahriga surgun
qildi. Alisher bunda Ulug‘bek madrasasida turib, o‘shal zamonning mashhur olimi,
mudarris mavlono Abullays Samargandiydan ilm ola boshladi. Bunda shoirlar,
cholg‘uvchilar, olimlar bilan tanishdi va do‘stlashdi. 1468-yilda Husayn Boyqaro
Xuroson shohi bo‘lub, Hirotga Alisherni chaqirdi. 1469-yil Sulton Husayn muhrdorlik
mansabini berdi. Saroy kishilari bilan kelisha olmay, vazifasidan iste’fo berib, II yil
kitoblar tasnif etish bilan shug‘ullandi. Oz devonining tartibga soldi. Buyuk Kkitobi
“Xamsa”ni yozib tamom etdi. Ig'vogarlarni tuhmati ila Astrobodga surgun qilindi.
1489-yilda Hirotga gaytib keldi. 1501-yilda 3-yanvarda vafot etdi. Asarlari bizga qoldi”
[Qayyumiy, 1957: 89].

Ushbu figradan ma’lum bo‘ladiki, tazkiranavis shoir ijodiga xolislik bilan
yondashgan. Ayni paytda, ayrim munozarali o‘rinlar ham mavjud. Uning bolalik
chog'lari, oilasi, boshlang‘ich ta’limi kabi masalalardan so‘z boshlagan muallif
temuriyzoda hukmdor Shohrux Mirzoning vafotini “1449-yil” deb beradi. Ushbu
ma’lumot “Tazkirai Qayyumiy”da ham aynan shunday keltirilgan [Qayyumiy, 1960: 2].
Aslida Shohrux Mirzo 1447-yil 12-martda nevarasi Sulton Muhammad Mirzo isyonini
bostirish vaqtida Ray shahrida 70 yoshida vafot etadi [Shamsutdinov, Karimov, 2010:
399]. Mana shu kabi holatni Husayn Boyqaroning taxtga chiqish sanasida ham ko‘rish
mumkin. Po‘latjon Qayyumiy uni 1468-yilda taxtga chiqqanligini aytadi. Aslida esa
mazkur temuriyzoda taxtga chiggan vaqti milodiy muqobili hisoblab chigilganda
1469-yilning 24-mart sanasiga to‘gri kelishi aniglangan [Shamsutdinov, Karimov,
2010: 411]. Shu bilan birga, Alisher Navoiyning Iroqdan Hirotga qaytishi, Abulqosim
Bobur xizmatiga kirishi, Mashhaddan Hirotga qaytgani, Samarqandga ketishi,
muhrdorlik lavozimiga tayinlanganligi, Astroboddan Hirotga qaytishi, shuningdek,
tavallud va vafot sanalari tarixchilar tomonidan berilgan ma’lumotlar bilan to‘laqonli
mos keladi. Umuman olganda, tazkira yozilayotgan paytda Shohrux Mirzo va Sulton

Husayn Boyqarolar faoliyati monografik tadqiq etilmaganligi, ularning faoliyati bilan
bogliq joriy yozuvdagi asarlar nashri amalga oshirilmaganligi sababli tazkiranavis
qo‘lyozmalarga murojaat etgan hamda ularda berilgan hijriy vaqtning milodiy
mugqobilini hisoblab chiqgan. Mazkur tafovutlar mana shu sabablar yuzasidan kelib
chiqqgan.

Bundan tashqari, ushbu ma’lumotlarda yana bir e’tibor qaratish lozim bo‘lgan
o‘rin mavjudki, bu Alisher Navoiyning Abu Said Mirzo tomonidan Samarqandga surgun
qilinishidir. Shoirning temuriyzoda hukmdor tomonidan surgun qilinganligi hagidagi
ilk ma’lumotlar adabiyotshunoslikda V.Bartold tomonidan ilgari surilgan.
V.Bartoldning fikrlari Y.Bertels tomonidan ham qabul qilingan. Shu tarigqa ushbu
qgarash adabiyotshunoslikda keng yoyila boshlangan. Biroq ayrim adabiyotshunoslar
mazkur fikrga qo‘shilmaydi. Masalan, Sh.Sirojiddinov Alisher Navoiyning Samargandga
ketishini quyidagicha izohlaydi: “Bu davrda Samarqand obod diyor bo‘lib, Mirzo
Ulug‘bek tomonidan asos solingan jahoniy ilm-fan markazi an’analari hali so‘nmagan,
islomiy ilmlarning allomalari hanuz hanafiylik ta’limotini mukammal o‘qitish bilan
band edi” [CupoxugauuoB, 2023: 41]. Adabiyotshunos olim bu o‘rinda Alisher
Navoiyning Samarqand borishini surgun bilan bog‘liq emas, balki tahsil magsadida
borganligini aytmoqda.

Po‘latjon Qayyumiy fikrlarida ham shoirning Samarqandga borishiga surgun
sabab qilib ko‘rsatilgan. Ayni paytda, ushbu surgunga adabiyotshunoslar va tarixchilar
tomonidan turlicha sabablar keltirilganligi holida tazkiranavis bu masalaga Abu Said
Mirzo va Husayn Boyqgaro bilan bog‘liq bo‘lgan nizolarni keltirmagan holida boshqa
unikal sababni vosita giladi. Po‘latjon Qayyumiyning fikrlariga ko‘ra Alisher Navoiy
badaxshonliklar bilan do‘stlashib yurgan vaqtida ular tomonidan hukmdorga qarshi
isyon tashkil etilgan. Mana shu sabab shoirning Samarqandga surgun qilinishiga sabab
bo‘lgan.

Shoir ijodiga chuqur hurmat bilan yondashgan olim o'z tazkirasida eng katta
orinlardan birini aynan uning she’rlariga bag‘ishlagan. Chunonchi, Alisher Navoiy
hayoti to‘g‘risidagi ma’lumotlardan so‘ng shoirning “Azal naqqoshi tarh aylarda gul
bargi namudorin...” misrasi bilan boshlanuvchi 9 baytli g‘azali, “Ey sabo, holim borib
sarvi xiromonimga ayt...” misrasi bilan boshlanuvchi 8 baytli g‘azali, “Ne bo‘ldi
dardima, ey bevafo, davo qilsang?..” misrasi bilan boshlanuvchi 7 baytli g‘azali, “Qon
yutub umri jahon ahlida bir yor istadim...” misrasi bilan boshlanuvchi 7 baytli g‘azali,
“Ul pari ko‘yida men devonani band aylangiz...” misrasi bilan boshlanuvchi 7 baytli
g‘azali, “O‘rtanur el furqatingdin navha bunyod aylasam...” misrasi bilan boshlanuvchi
7 baytli g'azali, “Qaro kozum kel-u mardumlig’ emdi fan qilg‘l...” misrasi bilan
boshlanuvchi 8 baytli g‘azali keltirilgan.

Po‘latjon Qayyumiy ushbu tazkirasidagi ma’lumotlarni qisman tahrirlagani
holida “Tazkirai Qayyumiy”’da gayta taqdim etgan. O‘zining ushbu asarini turkiy
(ozbek) adabiyotining eng yetuk vakillari bilan boshlashni ixtiyor etgan muallif
shoirlar avvaliga, birinchi bo‘lib Alisher Navoiy haqgidagi fiqrani joylashtirgan:

1. Navoiy - ulug’ shoir Alisher milodiy 1441-yilda 9-fevralda Hirot shahrida
xizmatchi amir oilasida dunyoga keldi. Otasi hukumat idorasinda xizmat etar edi. Bu
vaqtda Sabzavor nomli shaharning amiri edi. Alisher temuriylar sulolasiga yaqin turar
edi. Temuriylardan Husayn Boyqaro bilan boshlang‘ich maktabda birga o‘qumishdur.
Xurosonning podshosi Shohrux Mirzo 1449-yilda vafot etkandan so‘ngra shahzodalar
orasinda taxtga vorislik talashish boshlanib ketib, mamlakatda notinchlik zuhur etdi.

Alisherning otasi butun oilasini olib Iroq tomonga safar etdi. 1452-yilda Alisher
Hirotga qaytib keldi. Tahsilda davom etdi. Xattotliq ila rassomliq ham ilmi aruz
organdi. Musiqaning ham o‘rgandi. She’r yozishga juda ertaroq kirishdi. Ul 15
yoshinda shoir bo‘lib tanildi. Turkiy tilda taxallus etib “Navoiy” va tojik tili(da)
“Foniy”ning ixtiyor etdi. Shuning uchun “ikki til egasi” (zullisonayn) deb shuhrati
chigdi. 1456nchi yilda Xurosonning shohi bo‘lmish Abulqosim Bobur o‘z saroyiga
xizmatiga kirdi. Bu shoh ham shoir edi. Yosh Alisherning talantiga yaxshi baho berur
edi. Abulqosim Bobur vafot etdi. Alisher Mashhad shaharida turdi. Bundan Hirotga
1464-yilda qaytib keldi. Bunda turganda, “badaxshon”lilar bilan do‘stlashib yurar edi.
So‘ngra badaxshonlilar Abu Said Mirzoga garshi isyon chigazdilar. Gumon bilan buni
Alisherdan ko‘rdilar. 1466-yilda Alisherni Samarqand shahariga surgun qilindi. Alisher
madrasai Ulug'bekda turib, o‘shal zamonning mashhur olimi, mashhur mudarrisi,
mavlono Abu-l-Lays Samarqandiydan fan o‘rgana boshladi. Bunda mashhur olimlar va
cholg‘uchilar va boshqga fan arboblari bilan tanishdi. 1469-yilda Hirotda o‘zgarish,
1469-yilda Husayn Boyqoro Xuroson shohi bo‘lub, Hirot taxtiga o‘lturdi. Alisher
Navoiyning oz yoniga chaqirdi. Alisher Hirotga borgach, 1469-yilda muhrdorlik
mansabi berildi. Bu olimni vijdoni hukmdorlarni axloqi bilan kelisha olmadi. Saroy
arboblarining xalq ommasiga qilgan jabr-zulmlariga norizoliq ko‘rsata boshlagach,
zolimlar to‘pi Alisherning yoqtirmadilar. Surgunda bo‘ldi. Yana Hirotga qaytdi. Keyin
hamma vazifalardan iste’fo berib chiqib, o‘n bir yilcha migdor vaqt ilmiy, adabiy, tahrir
ishlar bilan mashg‘ul bo‘ldi. Buyuk asarlarini yaratdi. “Xamsa”sini yozib tamom etdi.
Astrobodga borib turdi. 1488-yilda Hirotga kelib turdi. Nihoyat, 1501-yilda 3-yanvarda
vafot etdi. O‘zbek mutafakkiri, shoiri bizga buyuk, qiymatli asarlarining qoldirdi
[Qayyumiy, 1960: 2-3].

Shoir haqidagi ma’lumotlardan so‘ng ushbu tazkirasiga olim “O‘zbek adabiyoti
namuna daftari”dan “ayt”, “aylasam”, “istadim” radifli g‘azallarini ko‘chirib o‘tkazgani
holida “qilsang?”, “aylangiz”, “qilg‘il” radifli g‘azallari hamda “Azal naqqoshi tarh
aylarda gul bargi namudorin...” misrasi bilan boshlanuvchi g‘azallarini olib o‘tmagan.
Ularning o‘rniga ushbu tazkirada “Tushimda oldi hushimni karashma birla birov...”
misrasi bilan boshlanuvchi 6 baytli g‘azali hamda shoirning “Farhod va Shirin”
dostonidan olingan mashhur “Odamiy ersang...” bayti berilgan.

NAVOIY G‘AZALLARIGA SA’DIY TAXMISLARI

Sattorova Dilnavoz Odiljon qizi
TDO‘TAU tayanch doktoranti,
dilnavozsattorova328@gmail.com

Annotatsiya. XIX asr oxiri XX asr boshlarida Xiva adabiy muhiti vakillari mumtoz
adabiyotimiz an’analarini munosib davom ettirishgan. Alisher Navoiy ijodiy merosi bu davrdagi
shoirlarga kuchli ta’sir ko‘rsatgan.

Navoiy an’analarini davom ettirib, ko‘plab lirik asarlar ijod etgan zullisonayn
shoirlardan biri Sa’dulla To‘ra Sa’diydir.

Ushbu magqolada Sa’diyning Alisher Navoiy g‘azallariga bog‘lagan ayrim taxmislari
yuzasidan mulohazalar bayon etilgan. Navoiy g‘azallari va Sa’diy muxammaslari matni
orasidagi ayrim o‘zgarishlar ko'rsatib berilgan.

Kalit so‘zlar: Navoiy, Sa’diy, g‘azal, taxmis, qo‘lyozma, devon, bayt.

SA'DI'S APPRECIATIONS ON NAVAI'S GHAZALS

Abstract. This article explores the continuation of classical literary traditions by
representatives of Khiva's literary community at the turn of the 19th and 20th centuries. Alisher
Navoi's literary legacy had a profound influence on the poets of this period. Sa'dulla Tora Sa'di, a
notable poet, embraced and carried forward Navoi's traditions, creating numerous lyrical works.
The article presents an analysis of some of Sa'di's takhmises inspired by Alisher Navoi's ghazals,
highlighting the textual variations between Navoi's original ghazals and Sa'di's muhammases.
The study also examines the extent of these changes and their significance in maintaining the
literary traditions of the time.

Keywords: Sa’di, Navoi, mukhammas, ghazal, manuscript, divan, verse.

Adabiyotimiz tarixida ko‘plab adiblar o‘zidan oldingi salaflarining ijod
namunalaridan ta’sirlanib, o‘zlarining lirik asarlarini bitishgan. Bu borada, ayniqgsa,
ulug’ mutafakkir Alisher Navoiy ijodidan ta’sirlanish kuchli bo‘lgan.

Sa’dulla to‘ra Sa'diy ham o‘zining ko‘plab lirik asarlarini Navoiy g‘azallariga
o‘xshatma va taxmislar tarzida bitgan. O‘zR FA Abu Rayhon Beruniy nomidagi
Shargshunoslik institutidagi 909/2, 7092, 8725 raqamli manbalarda Sa'diy lirik
asarlari jamlangan. Shoir ijodida Alisher Navoiy g‘azallariga ta’sirida yozilgan “Ey
sumanbar oy yuzingga jism ila jonim fido”, “Zihi soneyiki sun’ig‘a oning yo‘qdur adad
paydo”, “Bazmimg‘a bu tun lutf etib sho’x parizodim kelur”, “Topgil farah, ey zor
ko‘nglum, bu kecha yoring kelur”, “Ey falak, jurmim nedurkim g‘amg‘a duchor aylading”,
“Rahm etib faryodima, keldi parizodim mening”, “Holima lutf aylagan ul chashmi
fattonim mening” misralari bilan boshlanuvchi g‘azallari ko‘chirilgan. Bundan tashqari
Sa’diy Navoiyning yuksak badiiyat namunasi hisoblangan g‘azallariga bir gqancha
taxmislar bitgan.

Sa’diyning 909/2 raqamli devonida keltirilgan “Forig‘ o‘lmadi dahrning olom asqomi
bila” deb boshlanuvchi birinchi muxammasi “Navodiru-sh-shabob”da keltirilgan
“Vahki, umrum barcha zoyi’ bo‘ldi el komi bila” deb boshlanuvchi 548- g‘azaliga taxmis
sifatida yozilgan. Ushbu muxammas 909/2 raqamli devonning 113b-114b, 7092-
raqamli devonning 372b sahifalari orasida hamda 8725 ragami ostida saqlanayotgan
manbada ham mavjud. Navoiy g‘azali to‘qqiz bayt bo‘lib, Sa’diy uning yetti baytiga
taxmis bog‘lagan. Ya’'ni Sa’diy Navoiy g‘azalining birinchi, ikkinchi, uchinchi, beshinchi,
oltinchi, yettinchi va to‘qqizinchi baytlariga taxmis boglagan. Sa’diy, negadir, Navoiy

